REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 23.01.2023 Nr: 32 Ora: 14:00

VENDIM

PER MOSPRANIMIN PER SHQYRTIM TE KERKESES ANKIMORE NR. 37, DATE 21.03.2023 TE
DEPOZITUAR NGA “PARTIA DEMOKRATIKE E SHQIPERISE”

Komisioni i Ankimimeve dhe Sanksioneve né mbledhjen e datés 21.03.2023, me pjesémarrjen e:

Elvis CEFA - Relator

Elvin LAKO - Anétar

llirjan RUSMALI - Anétar

Koli BELE - Anétar

Ledio BRAHO - Anétar

Shqyrtoi ¢éshtjen me:

KERKUES: “Partia Demokratike e Shqipérisé”, pérfagésuar nga z. Indrit Sefa;
OBJEKT: Kundérshtim i vendimit nr. 178, daté 18.03.2023 “Pér shqgyrtimin e

kérkesés pér regjistrimin e koalicionit ‘Bashké Fitojmé’ (BF), pér

zgjedhjet pér organet e geverisjes vendore té datés 14 maj 2023".

Ora: 14:00 nr. 37, daté 21.03.2023 té depozituar nga ‘Partia

BAZE LIGJORE: Nenet 21, pika 1, shkronja “b”, 123/1, 124, 126 dhe 130 té ligjit nr.
10019, daté 29.12.2008 “Kodi Zgjedhor i Republikés sé Shqipérisé”, té

ndryshuar;

Rrethanat e ¢éshtjes:

1. Presidenti i Republikés, me Dekretin nr. 13864, daté 24.10.2022, ka caktuar datén 14 maj

2023, si datén e zhvillimit té zgjedhjeve pér organet e geverisjes vendore.

2. Koalicioni Zgjedhor “BASHKE FITOJME”, ka depozituar prané Komisionit Qendror té
Zgjedhjeve kérkesén pér t'u regjistruar si subjekt zgjedhor né zgjedhjet pér organet e
geverisjes vendore qé do té zhvillohen mé daté 14 maj 2023. Bazuar né nenin 65 té Kodit
Zgjedhor, prané KQZ- sé jané regjistruar si subjekte zgjedhore pér zgjedhjet pér organet e
geverisjes vendore partité politike si mé poshté:

— “Partia e Liris€” me kryetar z. llir Metaj, miratuar me vendimin, nr. 154, daté 9.3.2023;

— “Partia Demokristiane e Shqipérisé”me kryetar z. Nard Ndoka, miratuar me vendimin,
nr. 111, daté 8.3.2023;

— “Partia e Bashkimit pér té Drejtat e Njeriut”me kryetar z. Vangjel Dule, miratuar me
vendimin nr. 135 daté 8.3.2023;

— “Partia Demokratike e Shqipérisé” me kryetar z. Sali Berisha nuk éshté e regjistruar si
subjekt zgjedhor;

3. Me shkresén nr. 1694 prot., daté 15.3.2023, né zyrén e protokollit té KQZ-s€, partité e
sipérpérmendura, népérmjet kérkesés sé béré nga partia pérfagésuese “Partia e Lirisé”,
kérkojné regjistrimin e koalicionit “Bashké Fitojmé&” (PL-PD-PDK-PBDNJ), si subjekt zgjedhor
pér zgjedhjet pér organet e geverisjes vendore té datés 14 maj 2023. Bashkélidhur kérkesés
pér regjistrimin e koalicionit “BASHKE FITOJME” (PL-PD-PDK-PBDNJ), éshté depozituar edhe
marréveshja pér krijimin e koalicionit, né té cilén éshté shprehur vullneti i partive té
sipérpérmendura pér té gené pjesémarrése té kétij koalicioni. Marréveshja pérmban:

— Shprehjen e vullnetit té partive pjesémarrése pér té gené pjesétare té koalicionit;
— Formimin e koalicionit me emrin “Bashké Fitojmé” (PL-PD-PDK-PBDNJ);

— Shkronjat nistore té koalicionit “BF”;

— Siglén e koalicionit;

— Autorizimin e z. llir Metaj, kryetar i partisé “Partia e Lirisé”/ ose té autorizuarin prej
tij, té dorézojé listat shumemérore dhe ¢do dokumentacion té nevojshém pér
regjistrimin e koalicionit;

— Fushata e koalicionit “Bashké Fitojmé” do té drejtohet nga “Partia e Lirisé”;

— Autorizimin e z. Endrit Braimllari, i cili do té kété té drejtén té caktojé vézhgues né
KZAZ, KQV dhe né VNV;

— Autorizimin e z. Endrit Braimllari, i cili do té keté té drejtén té pérfagésojé koalicionin
gjaté procedureés sé shortit né KQZ, pér renditjen e subjekteve zgjedhore né fletén e
votimit;

— Autorizimin e z. Endrit Braimllari, i cili do té keté té drejtén té paraqesé kérkesén pér
regjistrimin e koalicionit né KQZ;

— Numri i kandidatéve dhe renditja e tyre do té do béhet sipas marréveshjes midis
paléve.

4. KSHZ me vendimin object ankimi ka konstatuar se kérkesa pér t'u regjistruar si koalicion,
éshté e bazuar pér tre nga partité pjesé e koalicionionit konkretisht: “Partia e Lirisé” me
kryetar z. llir Metaj, “Partia Demokristiane e Shqipérisé” me kryetar z. Nard Ndoka, dhe

“Partia e Bashkimit pér té Drejtat e Njeriut” me kryetar z. Vangjel Dule.

5. Né seancén publike té zhvilluar né datén 18.3.2023, pérfagésuesi i autorizuar i Partisé sé
Lirisé, kérkoi regjistrimin si subjekt zgjedhor té koalicionit “Bashké Fitojmé” BF. Pérfagésuesi
i “Partisé Demokratike”, z. Sefa parashtroi se kérkesa éshté né kundérshtim me ligjin nr.
10019, daté 29.12.2008, “Kodi Zgjedhor i Republikés sé Shqipérisé”, i ndryshuar, pasi
pérdorimi i emrit té Partisé Demokratike nga njé subjekt tjetér pérbén shkelje té dispozitave
té Kodit Zgjedhor, pérkatésisht nenit 66 té tij. Partia Demokratike, nuk éshté pjesé e asnjé

koalicioni zgjedhor né kéto zgjedhje dhe nuk ka asnjé vullnet pér té hyré né koalicion.

6. Komisionioneri Shtetéror i Zgjedhjeve, | ka gmuar té drejta pretendimet e pérfagésuesit z.
Sefa, se kérkesa e paragitur nga Partia e Lirisé cénon drejtpérdrejt interesin e subjektit

zgjedhor “Partia Demokratike”. Partia Demokratike e Shqipérisé, me kryetar z. Sali Berisha

nuk pérmbush kushtet e nenit 65, pika 1 té Kodit Zgjedhor, pasi nuk rezulton té jeté e

regjistruar si subjekt zgjedhor né KQZ, e si e tillé nuk mund té jeté pjesé e kétij Koalicioni.

Né kéto kushte, KSHZ me vendimin nr. 178, daté 18.03.2023 ka vendosur regjistrimin e
Koalicionit “Bashké Fitojmé” (PL-PDK-PBDNIJ), “BF”, si subjekt zgjedhor pjesémarrés né
zgjedhjet pér organet e geverisjes vendore té datés 14 maj 2023, vetém me partité pjesétare
“Partia e Lirisé” (PL); “Partia Demokristiane e Shqipérisé” (PDK) dhe “Partia e Bashkimit pér
té Drejtat e Njeriut” (PBDNJ).

Kundér kétij vendimi té KSHZ ka paraqitur ankim Partia Demokratike, pérfagésuar nga z.
Indrit Sefa. Kjo kérkesé ankimore éshté regjistruar né regjistrin e ankimeve zgjedhore me nr.

37, daté 21.3.2023, né respektim té kritereve té pércaktuara.

KAS-i caktoi me short z. Elvis Cefa si relator dhe vendosi zhvillimin e seancés pérgatitore né
datén 21.03.2023, ora 13:30. Né seancé jané té pranishém adminstrata e KQZ-sé,
pérfagésuar nga Sekretari i Pérgjithshém z. Ylli Merkaj, pala ankuese, pérfagésuar nga z.

Indrit Sefa té cilét ishin njoftuar rregullisht pér zhvillimin e seancés.

KAS-i konstaton:

E drejta e njé subjekti pér té paraqitur kérkesé ankimore, lidhet né ményré té drejpérdrejté
me identifikimin e legjitimitetit té tij. Subjektet kané detyrimin té provojné legjitimitetin e
tyre, duke provuar lidhjen e drejtpérdrejté midis té drejtés apo interesit té pretenduar si té
cénuar dhe veprimtarisé qé kundérshtohet si e paligjshme.

Referuar dispozitave té Kodit Zgjedhor, KAS ¢moi sé pari té€ marré né shqyrtim ¢éshtjen e
legjitimitetit aktiv. Q& kérkesa ankimore té jeté e vlefshme nga piképamja formale

proceduriale duhet té plotésojé dy kushte themelore:
a) interesi i ligjshém;
b) legjitimiteti pér té vepruar.

Interesi i ligjshém, sipas arsyetimit té vendimit nr. 12, daté 24.06.2019 té Kolegjit Zgjedhor

Gjygésor, lind nga domosdoshméria pér té mbrojtur interesin material dhe pér kété arsye,

né esencé presupozon njohjen e cénimit té njé interesi. Interesi i ligjshém i lind palés nga

domosdoshméria pér té mbrojtur interesin material té cénuar.

Kodi Zgjedhor né nenin 130, shkronja “b” parashikon se KAS merr vendim pér pranimin ose
mospranimin e kérkesés ankimore, pasi verifikon (...) legjitimimin e ankuesit. E drejta e
paragitjes sé ankimit lidhet me vértetimin e ekzistencés sé njé interesi té ligjshém té palés
ankuese e cila ngre njé pretendim, dhe gé kérkon té dégjohet mbi themelin e kétij

pretendimi.

Né momentin e regjistrimit prané KQZ-sé, ¢do subjekt zgjedhor e kryen kété veprim me
vullnetin e tij dhe pa patur dijeni paraprake se cilét subjekte té tjeré do té€ marrin pjesé né
zgjedhje dhe sa do té jeté numri i tyre. Né kété rast ¢do subjekt do té kishte interes té
ligishém té paragiste ankim, kundrejt vendimit té€ KQZ, pér regjistrimin ose jo té veté

subjektit.

Né rastin konkret ankimuesi, si subjekt zgjedhor éshté pranuar té regjistrohet nga KQZ si i
tillé dhe pér rrijedhojé nuk i éshté cénuar asnjé interes i tij. Regjistrimi nga KQZ i ¢cdo subjekti
tjetér apo mosregjistrimi i tij nuk cénon interesat e subjektit ankimues. Subjektet zgjedhore
pérfshiré partité politike dhe koalicionet, regjistrohen pa marré parasysh se sa dhe cilat jané

subjektet e tjera gé do té regjistrohen nga KQZ.

Vullneti gé subjekti zgjedhor shpreh duke u rregjistruar, lidhet me interesin e tij té ligijshém
pér té marré pjesé né zgjedhje. Kérkesa pér mos regjistrimin e njé subjekti tjetér zgjedhor
né kété rast, nuk pérbén interes té ligjshém té subjektit zgjedhor. Marrja apo mosmarrja
pjesé né zgjedhje e ¢cdo partie politike, apo bashkimi te subjekteve né formén e koalicioneve
zgjedhore, nuk cénon interesat e ligjshme té ankimuesit si subjekt zgjedhor i rregjistruar.

(Shih vendimin nr. 1, daté 09.05.2019 té Kolegjit Zgjedhor Gjyqgésor)

Vlen té theksohet se éshté standart dhe praktiké zgjedhore qé disa subjekte politike kané
pérfagésim té akredituar né KQZ dhe marrin pjesé né procesin administrativ té
vendimmarrjes sé Komisionerit Shtetéror té Zgjedhjeve pér aktet kryesore té procesit,

sikundér éshté regjistrimi i subjekteve zgjedhore. Po ashtu vlen té evidentohet né rastin

konkret, se subjekti zgjedhor Partia Demokratike (PD) ka ngritur njé pretendim pér mos
regjistrimin si subjekt zgjedhor pjesé e koalicionit “Bashké Fitojmé”, té subjektit PD (me

kryetar z. Sali Berisha) qé né fazén fillestare té paragitje té kérkesés para Komisionerit.

Komisioneri me vendimmarrjen e tij ka regjistruar vetém koalicionin e pérbéré nga PL-PDK-
PBDNJ. Né kété moment pretendimi i ngritur nga PD né KAS, konsiderohet i zgjidhur duke
mos pasur mé ky subjekt (PD) asnjé “interes té ligjshém” né kuptim té Kodit Zgjedhor,
kundrejt regjistrimit té koalicionit “Bashké Fitojmé”, i cili tashmé pérbéhet nga tre subjektet
zgjedhore, PL, PDK dhe PBDNJ té cilat kané identitet té garté dhe té ndryshém politik nga
ankuesi PDSH. Pavarésisht nga marréveshjet qé kéto subjekte kané me njéra-tjetrén apo me
grupime té ndryshme qé kané ose jo cilésité e njé subjekti politik, pér efekt té késaj gare
zgjedhore, né fletén e votimit gé do té kené zgjedhésit né géndrén e votimit, do té
pasqyrohet subjekti zgjedhor koalicioni “Bashké Fitojmé” me shkronjat nistore “BF”, me
partité pérbérése PL-PDK-PBDNJ. Pra vendimmarrja e KSHZ, qartésisht i ka dhéné zgjidhje

edhe kétij kérkimi té subjektit Partia Demokratike.

Duke gené se objekt kundérshtimi éshté vendimi nr. 178, daté 18.03.2023 “Pér shqyrtimin e
kérkesés pér regjistrimin e koalicionit “Bashké Fitojmé” (BF), pér zgjedhjet pér organet e
geverisjes vendore té datés 14 maj 2023”, subjekti ankues do té duhej té provonte
ekzistencén e interesit té tij gé cenohet nga vendimi té cilin ai kundérshton. Nga spjegimet
e pérfagésuesit té subjektit ankimues né seancén paraprake pérpara KAS, rezultoi se PD né
fakt nuk kundérshton né vetvete regjistrimin e koalicionit zgjedhor “Bashké Fitojmé” (I cili
udhéhiget nga Partia e Lirisé né kuptim té nenit 65 té Kodit Zgjedhor), por kundérshton
“Deklaratén e Koalicionit” e paraqitur nga partité pérbérése té kétij koalicioni dhe kjo pér
shkak se né kété deklaraté pérmendet emri | PDSH si pjesémarrése né koalicion.
Pérfagésuesi | ankimuesit pranoi faktin se né vendimin objekt ankimi, KSHZ pikérisht sipas
kérkesés sé veté partisé ankimuese, nuk e ka pérfshiré emrin e PDSH si parti formuese e
koalicionit zgjedhor “Bashké Fitojmé”. Né kété kontekst, edhe nése KAS eventualisht do té
vendoste té pranonte kérkesén e ankimuesit, sérish do té ishte i pakuptimté shfuqizimi i

vendimit nr. 178, daté 18.03.2023, sepse edhe né vendimmarrjen pasuese té Komisionerit

10.

11.

12.

13.

né raport me koalicionin “Bashké Fitojmé” do té kishte té njéjtén vendimmarrje. Né kété

kontekst, kérkesa ankimore né fakt éshté pa objekt.

Pjesémarrja e subjektit PD né fazén e shqyrtimit té regjistrimit té koalicionit nga KSHZ nuk
mund té shérbejé si shkak legjitimimi “automatik”, per efekt té ankimit né KAS, si dhe né té
njéjtén analogji pérpara Kolegjit Zgjedhor. Né cdo rast do duhet gé té vlerésohet, nése ka

apo jo interes té ligjshém té ankuesit pavarésisht génies si palé né shqyrtimin administrativ.

Kolegji Zgjedhor Gjygésor, me Vendimin nr. 12, daté 24.06.2019, midis té tjerash pércakton
se “... sa i takon legjitimimit té paditésit, vlerésoj té theksoj se pér té parashtruar pérpara
gjykatés njé kérkim té caktuar éshté e nevojshme qé té keté interes. Ky interes éshté dobia
personale pér té kérkuar me ané té gjykatés njohjen ose rivendosjen e njé té drejte té mohuar
ose té shkelur. E drejta e njé subjekti pér té paraqitur njé padi para gjykatés, lidhet né ményré
té drejpérdrejté me identifikimin e legjitimitetit té tij. Subjektet qé ushtrojné té drejtén pér té
ngritur padi para gjykatés, kané detyrimin té provojné legjitimitetin e tyre, duke provuar
lidhjen e drejtpérdrejté midis té drejtés apo interesit té pretenduar si té cénuar dhe
veprimtarisé qé kundérshtohet si e paligishme...” (Vendimi nr. 91, date 19.03.2009 i Kolegjit

Civil té Gjykatés sé Larté).

Po ashtu ky géndrim éshté mbajtur edhe mé pérpara nga KAS, referuar vendimmarrjes sé
méparshme té tij, konkretisht vendimit nr. 06, daté 07.02.2021, “Pér mospranimin pér
shqgyrtim té kérkesés ankimore nr. 02, daté 05.02.2022 té Partisé Demokratike”. Edhe rasti
konkret éshté pothuajse identic me rastin e trajtuar né vendimmarrjen e mésipérme dhe né

kéto kushte nuk ka asnjé arésye pér ndryshimin e késaj praktike tashmé té konsoliduar.

Pérfundimisht, né vlerésimin e anétaréve né shumicé té KAS, ankimuesit nuk i éshté shkelur
ndonjé e drejté dhe as cénuar interesi i ligjshém i pretenduar. Pér pasojé ai nuk legjitimohet
né kundérshtimin e vendimit nr. 178, daté 18.03.2023 té KSHZ-sé. Regjistrimi i koalicionit
“Bashké Fitojmé” (BF) pér zgjedhjet pér organet e geverisjes vendore té datés 14 maj 2023,

nuk ndryshon apo cénon kushtet e konkurrimit pér asnjé nga subjektet e tjera zgjedhore.

PER KETO ARSYE:

Mbéshtetur né nenet 21, pika 1, shkronja “b”, dhe 129, pika 3, shkronja “b” té Kodit Zgjedhor i
Republikés sé Shqipérisé, té ndryshuar, neni 17, pika 3, shkronja “b” dhe neni 18, pika 1, shkronja
“a”, té vendimit nr. 3, daté 6.11.2020 té Komisionit Rregullator, Komisioni Ankimimeve dhe

Sanksioneve me shumicé votash,

VENDOSI:

1. Mospranimin pér shqyrtim té kérkesés ankimore nr. 37, daté 21.03.2023, té paraqitur nga
“Partia Demokratike e Shqipérisé”,

2. Ky vendim hyn né fugi menjéheré dhe publikohet né fagen zyrtare té€ Komisionit Qendror té
Zgjedhjeve;

3. Kundér kétij vendimi mund té béhet ankim né Kolegjin Zgjedhor Gjygésor prané Gjykatés sé

Apelit Tirané, brenda 5 (pesé) ditéve nga shpallja e tij.

Elvis CEFA - Relator
Elvin LAKO - Anétar
llirjan RUSMALI - Anétar (Kundér)
Koli BELE - Anétar
Ledio BRAHO - Anétar (Kundér)

MENDIM PAKICE

Né shqgyrtimin e kérkesés ankimore nr. 37, daté 21.03.2023 té subjektit zgjedhor Partia
Demokratike e Shqipérisé, me objekt “Shfugizimin e vendimit nr. 178, daté 18.03.2023 té
Komisionerit Shtetéror té Zgjedhjeve “Pér shqyrtimin e kérkesés pér regjistrimin e koalicionit
“Bashké Fitojmé”, (BF) pér zgjedhjet pér organet e geverisjes vendore té datés 14 Maj 2023"” (né
vijim vendimi nr. 178, daté 18.03.2023) shprehemi kundér vendimit té shumicés pér moskalimin

pér shqyrtim té késaj kérkese ankimore.

Shumica e anétaréve té KAS-it ka ¢muar se ankuesit i mungon legjitimiteti pér té véné né
lévizje Komisionin e Ankimimeve dhe Sanksioneve (né vijim KAS) me kérkesén pér shfuqizimin
e vendimit nr. 178, daté 18.03.2023. Ne, anétarét né pakicé, e gjejmé vendimin e shumicés
té pambeéshtetur ligj si né arsyetimin ligjor, ashtu dhe né konkluzione, inkoherent me
praktikén e KAS-it dhe té padrejté. Né vlerésimin tonég, legjitimiteti i ankuesit né ¢éshtjen
objekt shqyrtimi éshté i padiskutueshém dhe KAS-i duhet té kishte pranuar pér shqgyrtim

kérkesén ankimore nr. 37.

Vlerésimi nése njé subjekt zgjedhor (neni 124, pika 1 e K. Zgjedhor) apo njé palé e treté (neni
124/1, pika 2 e K. Zgjedhor) ka ose jo mjaftueshém interes té ligjshém, béhet rast pas rasti, né
varési té rrethanave té ¢do ¢éshtjeje té vecanté. Subjekti zgjedhor ose pala e treté qé vé né
lévizje KAS duhet té provojé se né ¢faré ményre ajo mund té preket né njé aspekt té veprimtarisé
sé saj, pra duhet té provojé lidhjen e drejtpérdrejté dhe té individualizuar qé ekziston midis
veprimtarisé dhe aktit administrativ qé kundérshton. Interesi pér té vepruar duhet té jeté i
sigurt, i drejtpérdrejté dhe vetjak. Ky interes konsiston tek e drejta e shkelur, te démi real ose
potencial dhe jo te premisat teorike pér paligjshmériné e aktit administrativ qé ka sjellé kété
cénim té interesit. Vetém fakti se akti administrativ i kundérshtuar mund té keté ose ka pasur
njé efekt cfarédo pér ankimuesin, nuk éshté i mjaftueshém pér té pércaktuar nése ai
legjitimohet né paragitjen e ankimit, por éshté e nevojshme té provohet se akti administrativ i

kundérshtuar cénon interesat e ankimuesit, sipas pércaktimeve té béra né K. Zgjedhor.

Pér rastin né shqyrtim, ankuesi ka parashtruar para KAS-it argumente né lidhje me cénimin e

interesave gé vendimi nr. 178, daté 18.03.2023 passjell pér subjektin zgjedhor Partia

Demokratike e Shqipérisé. Sipas tij, pretendimet e ankuesit “jané marré vetém pjesérisht né nga
KSHZ, vetém pér pjesén né té cilén ky i fundit ka refuzuar té pérfshijé si pjesémarrés né koalicion
subjektin e pretenduar Partia Demokratike e Shqipérisé, e pérfaqgésuar nga shtetasi Sali Berisha
né cilésiné e pretenduar té kryetarit té késaj partie”. Po késhtu, ankuesi ka parashtruar
pretendimin se Komisioneri nuk ka urdhéruar korrigjimin e dokumentacionit shogérues té
kérkesés pér regjistrimin e koalicionit “Bashké Fitojmé”, duke lejuar qé “né aktet e depozituara
né KQZ té vijojé té rezultojé si pjesé e kérkesés, pjesé e marréveshjes dhe pér pasojé edhe pjesé
e pretenduar e koalicionit subjekti politik Partia Demokratike e Shqipérisé né koalicionin “Bashké
Fitojmé”. Kéto jané shgetésime gé kané lidhje té drejtpérdrejté me ¢éshtjen né shqyrtim dhe
formojné interes té ligjshém pér ankuesin, sepse kané lidhje té drejtpérdrejté me identitetin e
tij politik. Kéto shgetésime meritojné shqyrtim procesual dhe vendimmarrje institucionale.

Vendimi i shumicés sé KAS e bllokon kété rrugé, prandaj éshté i padrejté.

Vendimmarrja e shumicés sé anétaréve té KAS-it éshté mbéshtetur mbi njé “precedent” té
kundérshtuar atékohé né té njéjtén ményré nga anétaré né pakicé. Béhet fjalé pér vendimin e
KAS-it nr.06, daté 07.02.2022 “Pér mospranimin pér shqyrtim té kérkesés ankimore nr. 2, daté
05.02.2022 té Partisé Demokratike”. Duke refuzuar shgyrtimin e kérkesés ankimore nr. 2, daté
05.02.2022 té Partisé Demokratike, KAS-i pengoi shqyrtimin e pretendimit té ankuesit pér
korrigjimin e akteve bashkéshogéruese, specifikisht té marréveshjes sé koalicionit té
atéhershém “Shtépia e Lirisé”. Pasoja ishte pérfshirja né zgjedhje e subjektit “Partia
Demokratike - Komisioni i Rithemelimit”, pavarésisht se Komisioneri i kishte hequr formalisht té
drejtén pér té marré pjesé né zgjedhje, lejimi i njé fushate agresive publike dhe mediatike nga
ana e kétij subjekti té ndaluar, né dém té interesave té subjektit té regjistruar dhe té ligjshém
“Partia Demokratike”, coroditja e elektoratit nga géndrimi i dyzuar dhe kontradiktor i KQZ-sé né
raport me subjektin e ndaluar, si dhe déshtimi i KQZ-sé pér té nxjerré “jashté ligjit” dhe pér té
ndéshkuar praktikén coroditése té fushatés agresive nga njé subjekt i ndaluar, duke uzurpuar

identitetin e njé subjekti legjitim dhe té regjistruar né garén elektorale té 6 marsit 2022.

Precedenti i mésipérm i KAS-it, i gabuar né gjykimin e anétaréve né pakicég, rrezikon té pérsérisé
té njéjtén shfagje kundérligishmérie dhe té demonstrojé té njéjtén shkallé pasiviteti fajtor nga

ana e KQZ-sé, sikurse ndodhi né zgjedhjet e pjesshme té datés 6 mars 2022, né rast se KAS-i do

10.

t'i shmanget, népérmjet moslegjitimimit, edhe kété heré pérgjegjésisé pér té marré né shqyrtim

dhe zgjidhur pretendimet e ankuesit.

Vendimi i Komisionerit nr. 178, daté 18.03.2023 éshté marré né proceduré administrative, né
té cilén pérfagésuesi i ankuesit ka marré pjesé aktivisht. Pérfagésuesi i ankuesit ka ndérhyré né
proces me vérejtje dhe pretendime rreth objektit té ¢éshtjes né shqyrtim. Komisioneri i éshté
referuar né arsyetimin e vendimit prapésimeve procedurale té paragitura nga pérfagésuesi i
ankuesit, kur ka vlerésuar se i gjen “té drejta pretendimet e pérfagésuesit z. Sefa, se kérkesa e
paraqgitur nga Partia e Lirisé cénon drejtpérdrejt interesin e subjektit zgjedhor “Partia
Demokratike” pasi sipas késaj kérkese kérkohet qé té béhet regjistrimi i njé koalicioni zgjedhor
me pérbérjen'Partia e Lirisé”, “Partia Demoktatike e Shqipérisé”, “Partia Demokristiane e
Shqipérisé”, “Partia e Bashkimit pér té Drejtat e Njeriut”. Partia Demokratike e Shqipérisé, me
kryetar z. Sali Berisha nuk pérmbush kushtet e nenit 65, pika 1 té Kodit Zgjedhor, pasi nuk
rezulton té jeté e regjistruar si subjekt zgjedhor né KQZ, e si e tillé nuk mund té jeté pjesé e kétij

Koalicioni”.

Vendimi nr.178, daté 18.03.2023 éshté prové e faktit se subjekti zgjedhor Partia Demokratike
éshté legjitimuar si palé né procedurén administrative té shqyrtimit té njé kérkese pér regjistrim
té njé subjekti tjetér zgjedhor si koalicion, pavarésisht se ajo nuk ishte pjesé e kétij koalicioni.
Komisioneri ka njohur interesin legjitim té subjektit “Partia Demokratike e Shqipérisé” né
procedurén pér shqyrtimin e kérkesés pér regjistrimin e koalicionit zgjedhor “Bashké Fitojmé”.
Interesi legjitim né njé proceduré administrative pérfshin detyrimisht edhe té drejtén e palés
pér té kundérshtuar rezultatin e procedurés administrative, qé né rastin konkret éshté vendimi

nr. 178, daté 18.03.2023.

Fakti gé vendimi nr. 178, daté 18.03.2023 ka pranuar kérkesén e pérfagésuesit té ankuesit dhe
ka modifikuar pérbérjen e koalicionit, duke fshiré nga koalicioni emrin e subjektit “Partia
Demokratike” nuk mund té lexohet, sikurse bén shumica né KAS, se interesi i ligjshém éshté

pérmbushur me kété akt dhe se ankuesi ka marré até gé kérkonte.

Ankuesi ka té drejté té kérkojé gé pretendimet e veta t'i nénshtrohen shqyrtimit administrativ

nga instanca ankimore, ka té drejté té pretendojé se kérkesat e tij nuk jané pranuar plotésisht,

12.

ose se pranimi i béré, nuk i ka mbrojtur sa duhet ose ka lejuar cénimin e interesave té ligjshme
né njé ose disa drejtime té tjera. Vendimi i shumicés né KAS ia ka mohuar ankuesit mbrojtjen e

kétyre té drejtave e pretendimeve.

Né lidhje me jurisprudencén zgjedhore sa i pérket ankimimeve nga njé subjekt zgjedhor ndaj
veprimtarisé sé njé subjekti zgjedhor né formén e njé koalicioni pjesé e té cilit ai nuk éshté, i
referohemi edhe vendimit nr. 9, daté 23.03.2021 té veté Komisionit t& Ankimimeve dhe
Sanksioneve ku ka legjitimuar subjektin zgjedhor Partia Socialiste e Shqipérisé né ankimin e saj
ndaj njé vendimmarrjeje té Komisionerit Shtetéror té Zgjedhjeve pér listén e kandidatéve té
subjektit zgjedhor koalicionit PD-AN. Ky géndrim (né lidhje me interesin e ligishém) u konfirmua
dhe nga Kolegji Zgjedhor me vendimin nr. 3, daté 29.03.2021 té tij. Madje, Kolegji Zgjedhor,
duke argumentuar se “... nevojat e secilit subjekt zgjedhor, kur merr pjesé né garé plotésohen
né pérputhje me ligjin zgjedhor, i cili gjen njésoj zbatim edhe prej subjekteve té tjera zgjedhore”

i ka béré njé interpretim té zgjeruar interesit té ligishém té subjekteve zgjedhore né zgjedhje.

Prandaj, ne anétarét né pakicé té KAS, bazuar edhe né jurisprudencén e kétij komisioni si dhe té
Kolegjit Zgjedhor, pér legjitimimin e ankimuesit, arrijmé né pérfundimin se edhe né ¢éshtjen
konkrete ankimuesi ka arritur té€ provojé interesin e tij pér ta véné né lévizje KAS-in, prandaj

legjitimohet ratione personae pér té iniciuar kontrollin e ligjshmérisé sé vendimit té KSHZ objekt

shqgyrtimi.
Ledio BRAHO - Anétar
llijan RUSMALI - Anétar

